
Talba

MINUTI

Il-Minuti tal-Laqgħa Nru. 15 li saret fit-13 ta’ Ottubru, 2004 ġew konfermati. 

  THE CHAIRMAN (Onor. Charles Mangion):  Ma jidhirx li hawn korrispondenza u allura nistgħu ngħaddu mal-ewwel għas-suġġett tal-lelja.

RAPPORT TA’ L-AWDTUR ĠENERALI GĦAS-SENA 2002 (Kont.)

  THE CHAIRMAN:  Nitlob lill-Awditur Ġenerali jingħaqad magħna.

Is-Sur Joseph G. Galea ħa postu madwar il-mejda.

  THE CHAIRMAN:  Nibdew bl-item dwar implementation of benchmarking in government departments.   Nitlob lill-Permanent Secretaries u l-uffiċjali fl-Uffiċċju tal-Prim Ministru u fil-Ministeru tal-Finanzi sabiex jersqu madwar il-Mejda.

Dr. Godwin Grima, is-Sur Salvu Gauci u s-Sur Mario Debattista ħadu posthom madwar il-Mejda.

  THE CHAIRMAN:  Xtaqt nibda billi nistaqsi lill-Permanent Secretary fl-Uffiċċju tal-Prim Ministru dwar xi progress sar fuq dan il-benchmarking fid-dipartimenti – nafu li din hija policy iddikjarata tal-gvern – u anke fejn sar.  

  DR. GODWIN GRIMA (Segretarju Permanenti fl-Uffiċċju tal-Prim Ministru):  Nibda mill-aħħar mistoqsija, jiġifieri dwar fejn sar, u ovvjament se jkolli ndur ftit fuq il-kollegi tiegħi anke għall-fatt li jien dħalt fl-Uffiċċju tal-Prim Ministru madwar erba’ xhur ilu.  

Wieħed irid jibda biex jgħid li dan huwa proċess fir-riforma kontinwa li qed issir fil-gvern u huwa parti minn proċess globali ta’ diversi inizjattivi oħra.  Il-benchmarking exercise speċifikament kien inbeda fl-2001 fejn bl-inizjattiva bejn l-OPM, għaliex hemmhekk hemm il-Management Efficiency Unit (MEU) li kienu forma ta’ konsulenti fuq dan l-eżerċizzju, u l-Ministeru tal-Finanzi nbeda proċess biex naraw kif jista’ jsir benchmarking exercise fid-dipartimenti tal-gvern.  Fil-fatt kienu ntagħżlu żewġ proġetti u wara kienu ġew stabbiliti, permezz ta’ riċerki, ċerti guidelines u training sessions li kienu relatati ma’ dawn iż-żewġ proġetti.

Wara, dak l-eżerċizzju b’mod ġeneriku ttestjanih ukoll f’diversi dipartimenti u ministeri, fosthom anke wieħed fl-Uffiċċju tal-Prim Ministru stess u ċerti riżultati qegħdin jiġu evalwati anke għaliex minnhom kien hemm ċerti lessons to be learnt li qed norbtuhom ma’ inizjattivi oħra bħas-setting-up tal-unit. Dan huwa proċess riċenti tal-Financial Management Monitoring Unit (FMMU) li se jkollha l-focus anke fuq l-aspetti finanzjarji għaliex kif nafu l-benchmarking jista’ jagħti riżultati fuq value for money, proċeduri, eċċ. 

   THE CHAIRMAN:   Fil-fatt l-MEU fl-2002 kienet ħarġet benchmarking guide book, bħala mod ġenerali.  Skond ir-rapport ta’ l-awditur kienet inbdiet xi inizjattiva ta’ benchmarking f’żewġ dipartimenti li huma l-home for the elderly u l-garaxx tal-gvern.  Tista’ tgħidilna x’sar u x’ma sarx f’dawn iż-żewġ dipartimenti u jekk intix sodisfatt bir-riżultat jew inkella x’inizjattivi ttieħdu f’dawn iż-żewġ dipartimenti? Skond ir-rapport ta’ l-awditur ma tantx jidher li mxew ‘il quddiem l-affarijiet.

  IS-SUR MARIO DEBATTISTA (Director, Financial Initiatives fil-Ministeru tal-Finanzi):  Li ġara kien li nbeda proċess li kienu meqjusa bħala pilot projects.  Fost affarijiet oħra dawn kellhom l-iskop li aħna nieħdu exposure għal din it-teknika u nitgħallmu waqt li qegħdin nagħmluhom għax dan kien proċess relattivament ġdid għall-Ministeru tal-Finanzi li kellu jkun id-driver ta’ dan il-proċess.  Aħna u l-MEU ħdima mill-qrib ħafna f’dawn iż-żewġ postijiet u naturalment kien hemm identifikati nies minn dawn iż-żewġ ministeri, u saru rapporti f’ċertu dettall.  Fil-każ tad-djar ta’ l-anzjani kien hemm sett ta’ rakkmandazzjonijiet u saru ċerti paraguni.  Dan l-eżerċizzju fil-fatt ta riżultati li f’ħafna aspetti kienu konfortanti fir-rigward tal-benchmarking partners li kienu fis-settur privat u fl-oqsma tal-knisja.  Dawn kellhom iservu ta’ spunt biex effettivament isiru sett ta’ standards, minnhom jittieħdu l-aħjar aspetti, ikun hemm medley ta’ dak li ħadna mill-privat u li kien hemm tajjeb min-naħa tagħna nkomplu nikkonsolidawh, bl-iskop li jkollhom set of standards  - li sa dakinhar ma kellhomx - u jintużaw bħala gwida. 

  THE CHAIRMAN:   Jiġifieri fil-homes for the elderly ġew issettjati dawn il-benchmarks?  U llum qegħdin jiġu mplimentati?

  IS-SUR MARIO DEBATTISTA:  Il-proċess biex l-istandards jiġu effettivament set-up u published forsi jistgħu jispjegawh b’mod iżjed konkret ir-rappreżentanti tal-ministeru li safejn naf jien qegħdin hawn ukoll.  Safejn huwa aware l-Ministeru tal-Finanzi s’issa m’aħniex informati li dawn l-istandards ġew effettivament …

  THE CHAIRMAN:  Kemm ilhom li ġew stabbiliti dawn il-benchmarks?

  IS-SUR MARIO DEBATTISTA:  Il-proġett sar fl-2001 u lejn l-aħħar ta’ l-2001 kien hemm il-final report.  Naturalment fix-xhur ta’ wara kellu jsir dan il-proċess.

  THE CHAIRMAN:  Imma ma jidhirlekx li bejn l-2001 u l-2003 kellhom jiġu set in place u jibdew jaħdmu?

  DR. GODWIN GRIMA:    Fil-fatt għalhekk għedna li dawn kienu pilot projects fejn aħna stess ħammiġna jdejna biex naraw x’inhu dan il-benchmarking exercise għaliex altru li mit-teorija tinżel għall-prattika. U għalhekk kien hemm anke l-MEU li għamlu riċerka dwar kif għandu jsir dan il-benchmarking exercise, ħarġu training manuals u ħarġu anke guidelines li fil-fatt qegħdin fuq il-website.  Jiġifieri fihom infushom dawk iż-żewġ proġetti ma kenux tant biex jiġu benchmarked dawk  iż-żewġ proġetti, imma biex kulħadd iħammeġ daqsxejn idejh ħalli naraw kif jaħdem il-proċess tal-benchmarking exercise aktar milli finalita’ fih innifsu.

  THE CHAIRMAN:  Jiġifieri bażikament li qegħdin ngħidu hu – ejjew inkunu down to earth - li sar dan l-eżerċizzju, ħarġu l-kriterji u effettivament l-ebda waħda minn dawk ma ġiet implimentata.    

  IS-SUR MARIO DEBATTISTA:  Forsi hawn xi ħadd minn dawn iż-żewġ dipartimenti li jistgħu jagħtu informazzjoni b’mod iżjed dirett. 

  THE CHAIRMAN:  Jista’ xi ħadd mid-Dipartiment tas-Social Policy jiġi hawnhekk u jinformana x’sar dwar dan il-benchmarking?  

Ms. Marisa Scerri ħadet postha madwar il-mejda.

  MS. MARISA SCERRI (Director, Policy and Development fil-Ministeru għall-Familja u Solidarjeta’ Soċjali):  Fuq dan l-eżerċizzju li spjega s-Sur Debattista jien kont qed nirrappreżenta lid-Dipartiment ta’ l-Anzjani.

  THE CHAIRMAN:  Meta kien dan?

  MS. MARISA SCERRI:  Jekk m’iniex sejra żball kien Novembru 2001.  Minn dak il-benchmarking exercise konna ħadna diversi parametri li huma measurable u ħarisna lejn erba’ tipi ta’ djar differenti; tal-gvern, tal-knisja, tal-privat, u ddistingwejna wkoll bejn dawk li huma purposely built jew converted.  
Id-djar tal-gvern featured quite positively, anzi f’ħafna aspetti ħareġ li mhux biss jikkomparaw tajjeb imma huma aħjar minn oħrajn.  Minn dak l-eżerċizzju tgħallimna wkoll li kien hemm disparities u allura ridna ntejbu l-istandards li diġa’ kien hemm biex noħolqu baseline għall-best practices. 
Fl-2002, jiġifieri wara l-ewwel sett ta’ inspections li saru wara li tlesta dan l-eżerċizzju ta’ benckmarking, għamilna speċi ta’ stock-take fejn bdejna nduru d-djar għar-renewal tal-liċenzji.  Dan l-eżerċizzju jsir kull sena u  aħna għamilna stock-take ħalli naraw fid-dettall x’jeżisti ġo kull dar għaliex il-benchmarking ma ħarisx lejn kull dar, imma ħa biss sample.   Abbażi ta’ dik l-informazzjoni żviluppajna standards li ma ħarsux biss lejn l-aspetti li ħares lejhom il-benchmarking exercise imma ħarsu wkoll lejn aspetti ta’ levels of care, jiġifieri mhux biss dak li jidher imma anke dak li forsi huwa iktar tekniku u li jitlob ċerta professjonalita’, u kkonkludejna d-draft standards in June 2003. 
  THE CHAIRMAN:    Liema kienu  the specific areas that you targeted biex ikun hemm benchmarking? 
  MS. MARISA SCERRI:  Ovvjament ħarisna lejn hospitality, lejn communal spaces, meals, selection of meals, recreational activities u dawn l-affarijiet li huma measurable għaliex imbagħad għandek livelli oħra li forsi huma ta’ kura mill-aspett ta’ care u mhux cure.  Dawk mbagħad dħalna iktar fihom fl-istandards li żviluppajna.  

  THE CHAIRMAN:  Allura dawn issa qed jiġu mplementati f’kull dar ta’ l-anzjani?   Jiġifieri they are in place u hemm enfasi li jiġu osservati? 

  MS. MARISA SCERRI:    L-istandards huma drafted u lesti  …

  THE CHAIRMAN:    Mhux jekk humiex drafted qed nistaqsi jien imma jekk humiex implimentati!

  MS. MARISA SCERRI:  Implimentati, to the best of my knowledge, għadhom mhumiex għax għad iridu jiġu trattati mill-health policy committee.  Pero’  ix-xogħol fuqhom sar u marru oltre mill-parameters li ħares lejhom dan il-benchmarking exercise li serviena to trigger off dan l-eżerċizzju ħalli ntejbu l-istandards li kellna qabel.   

  THE CHAIRMAN:    Iva, imma bejn Novembru l-2001 meta kien hemm id-draft lest, u llum, għaddew tliet snin u għadna ma nistgħux ngħidu li huma parti mill-proċess amministrattiv.

  MS. MARISA SCERRI:   Le, ma tistax tenforzahom.

  THE CHAIRMAN:   Aktar domandi?  L-Onor. Sammut.

  ONOR. JOSEPH SAMMUT:   Tista’ tispjega x’inhi r-raġuni li sa Ġunju 2003 ma kien hemm l-ebda progress f’dan l-attentat tal-benchmarking?   Fl-2001 nbeda li beda, u ħadtu l-miżuri li ħadtu.  Allura x’kienet ir-raġuni li waqaf kollox  u jidher li ntilef l-interess?

  MS. MARISA SCERRI:  Ma nistax ngħid  li l-interess intilef.  

  ONOR. JOSEPH SAMMUT:   F’paġna 215  tar-rapport li qegħdin niddiskutu jingħad li:  “However, as at 26 June 2003, the Ministry of Finance had not been informed of any progress”.  
  MS. MARISA SCERRI:   F’Novembru 2001 tlesta dan l-eżerċizzju u  fl-2002 użanih għall-istock-taking.  Jiġifieri l-istandards li ridna niżviluppaw ma kenux se jħarsu biss lejn il-parametri li ħares lejhom dan il-benchmarking exercise, but we went much deeper. Dan għamilnih billi l-istock-take sar minn erba’ min-nies b’backgrounds differenti; tabib, health inspector, social worker u jien li għandi background ta’ social work imma kelli pożizzjoni amministrattiva.   Għalhekk ridna niżviluppaw ukoll aspetti ġodda u rriċerkajna u ħarisna wkoll lejn liġijiet u standards li jeżistu fl-Ingilterra, fl-Awstralja u anke fl-Iskozja.  Jiġifieri dan il-benchmarking exercise triggered off a much more vast exercise.  
  ONOR. JOSEPH SAMMUT:   Imma x’kienet ir-raġuni li ma rrapportajtux lill-Ministeru tal-Finanzi?   Għax dan huwa l-kumment li hemm fir-rapport ta’ l-awditur. 

   THE CHAIRMAN:    L-Onor. Fenech.

  ONOR. TONIO FENECH (Segretarju Parlamentari):  Forsi nista’ niċċara ftit l-affarijiet. A benchmark is not an implementable item, jiġifieri benchmark huwa fejn xi ħadd jidditermina xi ħaġa, ikejjilha, jidditermina ma’ xiex se jqabbilha u jgħid x’inhu l-best practice.  Issa in management terms inħobbu nużaw it-terminoloġija “best practice”.  Il-best practice m’huwiex l-optimum imma l-aħjar prassi meta tqabbel lil kulħadd.  

Ir-riżultat tal-benchmarking exercise mhux li wieħed jimplimentah imma li jiftaħ għajnejn dak li jkun biex jurih fejn għandu strengths u fejn għandu weaknesses.  The process after a benchmarking exercise, mhux li jien nerġa’ nagħmel benchmarking exercise biex nara jekk implimentajtux, imma li jien imbagħad nidħol fil-proċessi interni li mbagħad hemmhekk bħala role tal-finanzi, sakemm m’huwiex a cost benchmarking exercise imma huwa xi tip …    

A benchmarking exercise jista’ jsir, jew on a costing issue, jiġifieri tgħid kemm qed tonfoq biex nagħmel “din”, jew inkella on a service delivery issue, jiġifieri li tgħid kemm qed idumu iktar ħajjin l-anzjani fid-djar tal-gvern meta komparati mad-djar tal-privat, naturalment meta qed titkellem dwar health.  So that we be qualitative and not quantitative.  So the result of a benchmarking exercise is li d-dipartiment li bbenefika mill-benchmarking exercise jara x’improvements jista’ jagħmel minn dak il-benchmarking exercise li min-naħa l-oħra is neither cost neutral.  Jiġifieri jekk waqt li aħna qed nitkellmu fuq kemm hu l-ispazju madwar is-sodda f’dar ta’ l-anzjani tal-gvern meta kkomparat ma’ dak f’dar ta’ l-anzjani fis-settur privat, eċċ.  jinstab li tagħna huwa inqas, xi jkun jimplika dan?  Li trid tibni sular ieħor?  Imbagħad allura tistaqsi jekk implimentajtx dak il-benchmark?  Nimplimentah skond x’se jkun il-cost tiegħu.  Jiġifieri in reality the assessment is there to lead to another process which is the process that should lead to improvement.  Imbagħad eventually you don’t do it next year, subsequently, say after another four years terġa’ tara jekk il-proċess sarx ħalli terġa’ tqabbel ħalli tara jekk għamiltx progress.  Imma li tgħid li se timplimenta benchmark, waħdu mhux biżżejjed.  Għax xi jfisser dan?  Li mil-lum għal għada se nwessa’ l-bed space?  Se nneħħi s-sodod u nitfa’ n-nies id-dar u ngħidilhom li m’għandix post għaliex issa irrid nilħaq benchmark li l-ispazju madwar is-sodda minflok one square metre issa jrid ikun two?   Qed ngħid dan biex nifhmu ftit benchmarking exercise fejn suppost iwassal.

  ONOR. JOSEPH SAMMUT:  Nirringrazzjak ta’ l-ispjega pero’ ma kellix bżonnha għax kont nafha.   Ir-risposta tathieli Ms. Scerri  stess meta qalet li kien hemm nuqqas ta’ komunikazzjoni għaliex ix-xogħol għamluh u ma kkomunikawx mal-ministeru.  
  ONOR.  TONIO FENECH:   Imma inti staqsejt għaliex ma ġietx implimentata.

  THE CHAIRMAN:    Pero’ naħseb li hemm bżonn ta’ kjarifika għaliex qegħdin ngħidu li implimentazzjoni waħedha u mhux waħedha; jekk se noqogħdu nagħmlu eżerċizzji għalxejn, ma nagħmlu xejn.  

F’paġna 215 tar-rapport li għandna quddiemna qed jingħad li “12 areas of concern were being addressed.  However implementation seemed to have stopped (or slowed down) due to key personnel leaving the department concerned”. Jista’ l-Awditur Ġenerali jgħidilna għaliex għamel dan il-kumment?   (Interruzzjonijiet) Il-benchmarking huwa mifhum biex titjieb u ssir aktar effiċjenti the whole public administration.  Jista’ jispjegalna ftit l-awditur għaliex għamel din l-osservazzjoni?

  IS-SUR CARMEL TONNA (Assistant Auditor General):   Meta konna nikkomunikaw mad-dipartimenti u mal-Ministeru tal-Finanzi, kienu jgħidulna li l-proġett waqaf. Mill-korrispondenza li għandna dawk huma l-indikazzjonijiet li ngħatajna. 

  IS-SUR SALVU GAUCI (Direttur Ġenerali fil-Ministeru tal-Finanzi):   Ħalli nitkellem ftit fuq il-garaxx tal-gvern u ngħid x’inhu jsir hemmhekk illum mill-aspett prattiku vis-à-vis dak iż-żmien.  

Jien għandi kuntatt kontinwu mad-direttur t’hemmhekk u nista’ ngħid li huwa bniedem ambizzjuż u agressiv ħafna. Illum hemm koperattivi kompetittivi li jiftgħu tenders mal-privat biex jieħdu xogħol ħalli jirkupraw il-pagi u l-materjal u jibqagħlhom il-profitt.  Minn sena għal oħra jagħmlu improvement billi jeleminaw il-kwestjoni ta’ l-overtime, shifts, allowances eċċ.  Kulma jridu jagħmlu huwa li jaraw li jkollhom prodott tajjeb u kompetittiv u jibqagħlhom xi ħaġa fil-but.  Jien niltaqa’ magħhom għaliex bħala Ministeru tal-Finanzi jinteressani li lili jagħtuni lura kull sold li joħroġu bħala pagi u materjal għax huma public funds.  Nista’ ngħid li ninsabu kuntentissimi u l-performance hija rakkmandabbli.  Issa veru li hemm il-benchmarking imma naħseb li finalment huwa r-riżultat li trid tara u mhux it-teorija.  

  THE CHAIRMAN:  Jien naqbel miegħek li r-riżultat huwa dak li jinteressana, imma fid-dawl ta’ dan il-kumment huwa possibbli li min-naħa tal-Ministeru tal-Finanzi tagħmlilna rapport tal-progress u l-livell tal-progress li ntlaħaq fil-garaxx tal-gvern u tikkomunikah lill-Kumitat?

  IS-SUR SALVU GAUCI:   Jien kont nissuġġerixxi li l-Awditur Ġenerali jerġa’ jagħmel revisit tal-garaxx tal-gvern - ħalli ma nkunx qed ngħidu jien, Salvu Gauci mill-Ministeru tal-Finanzi  - u jgħid li sab “tali” u “tali”.  Ma naħsibx li hu dmir tiegħi bħala Direttur Ġenerali fil-Ministeru tal-Finanzi li nagħmel dan anke għaliex m’iniex il-permanent secretary tal-works department.  Jien ninvolvi ruħi għaliex huwa fl-interess tiegħi li kull sold li joħroġ mill-budget għal dawk li huma pagi u materjal jiġi rkurprat.  Per eżempju, il-garaxx tal-gvern huwa nkarigat mil-lights tal-Malta Transport Authority  u allura appena tmur bozza bil-lejl huma għandhom kuntratt ma’ l-ADT li within 24 hours isewwu, naturalment ħalli jonqos il-periklu.  Jekk jien niġi nkarigat nagħmel rapport irrid nieqaf mix-xogħol tiegħi tal-finanzi biex inkun nista’ nagħmlu.  Jiġifieri jekk jista’ l-awditur jikkonsidra ……..  (Interruzzjonijiet)  

  THE CHAIRMAN:  Nistgħu forsi niftiehmu eżatt min se jikkoordina dan il-benchmarking għaliex għadna ma nafux min se jikkoordinah? 

  IS-SUR JOSEPH G. GALEA (Awditur Ġenerali):   Aħna qbadna l-eżerċizzju mill-punto di vista li l-Ministeru tal-Finanzi huwa ċ-champion tal-benchmarking exercise.  Allura aħna nistennew li jiġi min-naħa tagħhom li jagħtuna feedback dwar x’sar u x’ma sarx.  

   IS-SUR CARMEL TONNA:  Mr Chairman, dan m’huwiex xi exercise li qed jivvintah in-National Audit Office imma kienet inizjattiva fin-national programme for the adoption of the acquis u kienet inkluża fil-liġi tagħna ta’ l-NAO li naraw li jkun hemm benchmarks.  Barra minnn hekk kien issemma wkoll fil-budget speech bħala policy tal-gvern.  

  THE CHAIRMAN:  Kulħadd qed jaqbel li hemm policy tal-gvern dwar dan, jiġifieri m’hijiex kwestjoni ta’ jekk għandux ikun hemm benchmarking stabbilit.  Li jixtieq ikun jaf dan il-Kumitat huwa jekk sarx xi progress u kif inhuma mexjin l-affarijiet fid-dawl ta’ dan ir-rapport.  

Dr. Grima.

  DR. GODWIN GRIMA:   Jekk tippermettili xtaqt nitkellem ftit bħala OPM li ovvjament ma kellniex involvement fl-eżerċizzju li sar fid-dipartimenti partikolari, ħlief kif għedt fil-bidu, meta l-MEU bħala konsulenti stabbilixxew il-proċeduri, eċċ.  Pero’ bħala OPM irrid ngħid li ħadna valur ukoll minn dan l-exercise.  Jekk inħarsu lejn paġna 214 tar-rapport naraw li hemm l-outcomes mill-benchmarking exercise.  Jien qed ngħid li aħna ppruvajna nitilgħu ftit iktar ‘il fuq mill-benchmarking exercises li saru fid-dipartimenti konċernati u nieħdu valur iktar rikk.  Jekk qed nitkellmu fuq cost reduction and better value for money naħseb li dan il-proċess ta’ thinking, in turn wassalna sabiex permezz tal-finanzi jitwaqqaf l-FMMU biex proprju niffokaw fuq dak l-aspett.  Jekk nitkellmu fuq improved customer satisfaction naraw li filwaqt li hawnhekk l-awditur isemmi 23 quality service charters, illum ilħaqna 53 u l-gvern għamel public statement li over the next three years kull dipartiment irid jilħaq din il-mira, anke fejn qed jingħata servizz minn dipartiment lil dipartiment ieħor.

  THE CHAIRMAN:   Inti qed tirriferi għall-erba’ targets li hemm imsemmija fir-rapport.  Tista’ tgħidilna f’liema dipartimenti kien hemm cost reduction?
  DR. GODWIN GRIMA:   Jien fid-dipartimenti as such ma dħaltx, imma għadha kif twaqqfet organizzazzjoni fi ħdan il-Ministeru tal-Finanzi biex tieħu ħsieb dawn l-affarijiet.  Rigward l-achievements of targets ukoll rajna minn dawn il-ftit mudelli li kellna fejn kellna l-istrengths, fejn kellna l-weakness u ffukajna fuq it-targets tal-middle management. 

L-aħħar target huwa l-implementation of good practice li ovvjament jiġbor dawn kollha.  Jiġifieri jien qed ngħid li evalwajna l-istrengths and weaknesses kif semma anke s-Segretarju Parlamentari Tonio Fenech, u biex ngħid hekk, ma baqgħux fini fihom infushom, imma ppruvajna nieħdu xi ħaġa li tkun service wise u tkun orizzontali, mhux iktar vertikali biss.

  THE CHAIRMAN:    Jiġifieri intom kellkom xi informazzjoni jew reply minn dawn il-15-il dipartiment?  

  IS-SUR MARIO DEBATTISTA:    Mr Chairman, xtaqt inkompli nitkellem ftit fuq il-pilot projects li kont qed insemmi għaliex minn dan joħroġ kif żvolġew l-affarijiet.   

Effettivament wara dawk iż-żewġ pilot projects li kien hemm fl-2001 il-ministeru ħass li kellu jħajjar lill-ministeri kollha individwalment biex jidentifikaw area li tista’ tkun suġġetta għal benchmarking u jagħmlu almenu proġett wieħed f’dik is-sena partikolari.  Aħna xtaqna li kemm jista’ jkun il-proġett ikollu aspetti ta’ value for money għalkemm peress li kien l-ewwel tentattiv tagħhom, konna daqsxejn flessibbli.  Fil-fatt dik is-sena kien hemm rispons minn disa’ ministeri li għażlu proġett u li ppruvaw li they see it through. 
Bażikament by and large il-proġetti ma kenux kollha ta’ xi high profile li neċessarjament kienu ta’ xi portata kbira, biss kien hemm ministeri bħall-home affairs, l-education, it-turiżmu u l-foreign affairs li qabdu proġett u komplewh.  Kien hemm imbagħad oħrajn li bdew, pero’ sfortunatament, għal xi raġuni ltaqgħu ma’ problema mal-benchmarking partners u waqaf il-proġett.  U forsi hemmhekk ukoll hemm il-feedback li ngħata lill-awditur u l-perception tiegħu tas-sitwazzjoni għaliex ġieli tkellimna flimkien ukoll.  Jiġifieri by and large ir-rapport ta’ l-awditur captures uħud mill-problemi li kien hemm fil-proċess kollu, anke minħabba l-fatt li għalina wkoll kien proċess ġdid. 

Kien hemm ukoll ċerti sitwazzjonijiet fejn inbiddlu n-nies - kien hemm champion f’kull ministeru – minħabba li kien żmien daqsxejn fluwidu li anke kkonċida ma’ commitments ta’ l-EU ta’ dak iż-żmien fejn l-prijorita’ jista’ jkun li mhux dejjem kienet dak li wieħed jixtieq.   Per eżempju, fil-public works waħda mir-raġunijiet għalfejn ma tkomplewx it-targets kollha, probabbli kienet għax iż-żewġ persuni li kienu l-qofol f’dak il-proġett inbiddlu u mhux lakemm wieħed jieħu over u jkompli bi proċess bħal dan.  Dan kien fl-2002 u m’aħniex qed ngħidu li konna kuntenti bis-sitwazzjoni sħiħa anke minħabba l-fatt li kif qed ngħidu ċerti proġetti kienu daqsxejn contained f’dak li huwa kontenut.  

Fl-2003 imbagħad konna qegħdin nikkontemplaw rethink aħna stess għaliex ħassejna li forsi kienet daqsxejn ambizzjuża u ħsibna li forsi kien ikun aktar xieraq li minflok ma mmorru vertikalment fuq kull ministeru u jagħżel hu, nagħżlu aspetti  tal-financial management in ġenerali u nagħmlu zooming fuqhom.  Veru li għadda ftit taż-żmien u ma kienx hemm affarijiet konkreti as such, pero’ hemm areas li ħsibna fuqhom u issa forsi jistgħu jiżviluppaw iżjed għaliex kif għedna se jkun hemm direttorat li se jkun focused proprju fuq hekk. 

Aħna konna qegħdin naħsbu fuq qasam ta’ linkage bejn quality service charters u value for money għaliex kultant il-quality service charter jagħtu l-weight kollu lis-service delivery imma l-corresponding cost forsi ma tiġix highlighted daqshekk.  
  THE CHAIRMAN:  Jiġifieri t-targets imsemmija fir-rapport u li elenka Dr. Grima, biddiltuhom?  Mir-rapport tiegħek wieħed jista’ jasal għall-konklużjoni li ftit sar progress fuq ix-xogħol tal-benchmarking fil-ministeru, tant li ħassejtu li tridu taqbdu the bull by the horns. Meta qed tagħmlu r-redrafting tal-pjanijiet u tagħmlu dawn l-inizjattivi fid-dawl ta’ din il-unit il-ġdida, bqajtu għaddejjin fuq dawn it-targets jew biddiltuhom?

  IS-SUR MARIO DEBATTISTA:   Le, it-targets se jibqgħu prioritarji dejjem.  Fil-fatt bażikament jinkorporaw l-iskop għalfejn tista’ tagħmel benchmarking, għax meta qed ngħidu cost reduction and better value for money ….

  DR. GODWIN GRIMA:  Forsi nista’ ninterrompi ftit hawnhekk.   Fil-fatt jekk tagħsarhom tista’ tgħid li għandek żewġ pilastri; ir-riżorsa umana u r-riżorsa finanzjarja.  Fejn tidħol ir-riżorsa finanzjarja qed ngħid li se mmorru għall-azzjoni diretta orizzontali fuq cost reduction, filwaqt li fejn jidħol l-aspett tar-riżorsa umana, għandek l-iżvilupp tal-quality service charter għaliex fil-verita’ jekk nitkellmu dwar x’jistenna minna l-klijent f’kull dipartiment naraw li dak li jistenna huwa li jinqeda.  

  THE CHAIRMAN:  L-Onor. Arrigo.

  ONOR. ROBERT ARRIGO:  Mr Chairman, donnu li l-impressjoni hi li dan ir-rapport huwa xi ftit antikwat għaliex żvolġew ċerti affarijiet bħal elezzjonijiet u tibdil ta’ ħafna nies.  Għalhekk jien naħseb li għandna nistaqsu lill-Ministeru tal-Finanzi sabiex joħroġilna rapport within a stipulated  time biex naraw x’hemm u x’m’hemmx. 

Il-wording li hemm fir-rapport again gives rise to a bit of ambiguity għax qegħdin niddiskutu żewġ affarijiet; homes for the elderly u l-works division.  Per eżempju, għal dak li jirrigwarda homes for the elderly, ir-rapport f’paġna 215 jgħid li “in general government homes have performed at least at par” li diġa’ kważi hija oxxena li xi ħaġa tal-gvern hija at par mal-privat.  Dan ifisser li they performed sew u allura bilfors li ma tantx hemm progress jekk diġa’ għandhom a high level of achievement.   Jiġifieri inutli ngħidu Ii m’hemmx progress meta dawn – almenu kif qed nifhem l-Ingliż jien - diġa’ laħqu ċerti standards.  Id-dipartiment l-ieħor mid-dehra għandu room for improvement.   Jiġifieri jien naħseb li qed induru dawra durella u forsi jekk ikollna xi rapporti konkreti nkunu nistgħu nimxu minn hemm. 

  THE CHAIRMAN:  L-Onor. Fenech.

  ONOR. TONIO FENECH:   Nista’ norbort ftit ma’ dak li għadu kemm qal l-Onor. Arrigo u anke ma’ dak li qal Mario Debattista.  Orġinarjament il-ħsieb tal-benchmarking kien li mmorru vertical level, jiġifieri naqbdu homes u naraw kif inqabbluhom.  Issa jkun hemm areas ta’ homes fejn issib il-kooperazzjoni mill-privat u jiftħu l-ktieb għalik ukoll għax ikun se jibbenefika mill-eżerċizzju hu wkoll għaliex jieħu gost li jitqabbel, u jkun hemm oħrajn fejn ma tkunx tista’ tqabbel.  U dik kienet il-problema tal-vertical approach.   Allura fid-diskussjonijiet riċenti tagħna meta aħna konna qed naraw kif se nieħdu a practical way forward li tagħmel il-benchmarking iddeċidejna li we should go for what we can attain internally without having to depend with external factors.   Jiġifieri aħna x’nistgħu nagħmlu horizontally?  Il-gvern kollox ħażin jagħmel?  Jiġifieri qed nitilqu minn dik l-assumption?  Jew jien jista’ jkolli fuq proċess simili għal kulħadd, għandi min qed jagħmlu aħjar minn ieħor u allura jekk nidentifika min qed jagħmilha tajjeb jista’ jitfa’ d-dawl fuq mhux qed jagħmilha tant tajjeb biex hu jagħmel aħjar u allura nitgħallmu minn dik l-esperjenza biex ngħidu “dak” il-proċess qed jagħmlu tajjeb, “dak” id-dipartiment għandu proċess simili u nqabbel ma’ dawk il-proċessi li huma simili, iktar milli nipprova noqgħod noħroġ barra u nara kif se nġib il-benchmarks minn barra?

Ir-realta’ hi li l-private sector biex iġib il-benchmarks minn barra jħallas għalihom.  Jeżistu international benchmarks organisations li jiġbru d-data fuq ċerti proċessi u  jbigħuhomlok.  Issa l-gvern mhux se jieħu dik it-triq.   Jiġifieri I think we should learn to do something internal qabel ma mmorru nagħmlu dik.  U allura aħna diġa’ nistgħu nippruvaw nimplimentaw benchmarks li diġa’ jistgħu jindirizzaw cost reductions għaliex waħedhom malli timplimentahom joħorġu good performers kontra lesser good performers. Nagħti eżempju bażiku u nieħu l-utilities.

Wieħed jista’ jqabbel il-kontijiet tal-telephone billi jara kemm jiġu l-kontijiet, kemm hemm nies fid-dipartiment u kemm-il telephone line hemm.  Meta tqabbel the number of persons and number of telephone lines by the cost joħroġ min hu l-high spender, min hu l-low spender u min hu l-mean spender.  Għaliex għandek low spender?  Għamel xi sistema?  Naqqas id-direct telephone lines u allura qed jagħmel cost reduction u l-ispiża qed tiġih irħas, jew l-ieħor għandu direct telephone f’kull uffiċċju?  Dak huwa tip ta’ benchmark li inti tista’ tagħmel mhux vertical imma horizontal across all the public sector.  

U bħalissa li qed nippruvaw niddiskutu biex nimplimentaw huwa proprju f’dan is-sens, li aħna nibdew inqabblu internament bejnietna għaliex nemmnu li għandna dipartimenti which are seeking efficiencies u għandi nagħmilhom highlighted  anke biex nirrikonoxxi min hemm fil-public service li qed jagħmel sforz li jista’ jkun li kulħadd ikun qed jinjorah.   Jiġifieri jien naħseb li this is the direction that we trying to take forward għaliex nemmnu li jekk nibqgħu għaddejjin bil-vertical benchmarks, filwaqt li dawn jistgħu jagħtuk ċertu benefiċċju, ir-realta’ hi li huma diffiċli biex timplimentahom għaliex ma ssibx, kif qal Mario, is-support mill-private sector.  Jiġifieri inti tkun bdejtu, imbagħad ikun hemm tibdil fin-nies minn naħa, il-private sector jitlef l-interess min-naħa l-oħra u jfallilek, u ħafna sforzi għalxejn.  Jiġifieri din hija d-direzzjoni li bħalissa qegħdin nimxu fiha biex nippruvaw niżviluppaw il-kunċett tal-benchmarking.

  THE CHAIRMAN:    Nirringrazzjak.  Is-Sur Gauci.

  IS-SUR SALVU GAUCI:  Nerġa’ nitkellem mill-esperjenza tal-finanzi.  Mingħajr ma jkun hemm rapporti u affarijiet bil-kitba, fil-budgetary operation division fil-fatt aħna nagħmlu ċertu benchmarking fir-relazzjoni tagħna, per eżempju, mal-corporations.  Ħalli nieħu l-Water Services Corporation (WSC) – preżenti hawn il-Ministru Gatt u forsi jista’ jikkonferma dak li se ngħid jien.

Aħna għamilna ċertu arranġament mal-WSC għal dawn l-aħħar tliet snin, jiġifieri 2002-2005 – u l-Ministru Gatt mar ukoll il-Parlament u kkonferma -  li permezz ta’ kooperazzjoni bejn il-Ministeru tal-Finanzi u l-WSC biex inaqqsu l-leakages u s-serq mingħajr ma jiżdied il-prezz lill-konsumatur, is-subvention tal-gvern tonqos b’Lm0.5 miljun fis-sena.   Allura dawn il-benchmarks li aktar huma macro milli micro  - ir-rapport jiffoka aktar fuq il-micro - ….  Jekk lill-korporazzjoni ngħidilha li għandha Lm0.5 miljun inqas fis-sena u trid tara kif se żżid fl-effiċjenza u tiġi lura sena wara l-oħra tirrapportali li l-leakages minn 45% niżel għal 35%, eċċ., jien jidhirli li nkunu qed nagħmlu xi ħaġa fil-prattika mingħajr ma jidher xejn fil-gazzetti u fir-rapporti.  Imma l-aqwa li r-riżultat qiegħed hemmhekk. U għalija dawk ukoll huma benchmark targets li qed jintlaħqu u qed jissarrfu f’ekonomija fil-public funds.  

  THE CHAIRMAN:  Sur Gauci, jien qed nifhmu l-punt tiegħek, imma huwa importanti li anke l-pubbliku jara li qed ikun hemm ċertu progress f’dik li hija performance li jirrigwarda l-value for money fis-settur pubbliku, l-iktar meta sfortunatament il-perċezzjoni hija li hemm ċerta ħela.    

Jien xtaqt nagħmel domanda u rakkmandazzjoni. L-ewwel ħaġa xtaqt inkun naf jekk l-implimentazzjoni tal-benchmarking policy kenitx waħda mill-kriterji li bihom kien qed jitkejjel il-performance bonus li jirċievu l-kapijiet tad-dipartimenti mill-2001 sal-lum.  Jiġifieri meta inti, Dr. Grima, tagħti performance bonus lil kap ta’ dipartiment tikkonsidra jekk ġietx implimentata l-benchmarking policy meta  tkun qed tkejjel il-performance tiegħu?

  DR. GODWIN GRIMA:  Il-performance jiġi kkalkolat minn kull permanent secretary f’kull ministeru u għalhekk ma nistax nirrispondi bħala OPM, għall-ministeri kollha, pero’ anke fil-każ tiegħi jien nieħu in konsiderazzjoni l-kwestjoni ta’ arrears, il-kwestjoni ta’ cost reduction, better value for money u dawn l-affarijiet kollha.  Jiġifieri ma rridux nilludu ruħna li kulħadd qed jieħu l-full, far from it.  Jien – u nitkellem mill-esperjenza tiegħi - ġieli tajt anke three, two u kien hemm każi fejn anke tajt zero. Min ikun qed jagħmel dan it-tip ta’ assessment irid jara l-performance overall.

  THE CHAIRMAN:    L-Onor. Sammut.

  ONOR. JOSEPH SAMMUT:   F’paġna 217, fil-konklużjonijiet tiegħu l-awditur jgħid hekk:

“Two years following the announcement of the Ministry of Finance that the Malta public sector would be introducing benchmarking as a tool that would provide it with a means for improving its efficiency and quality of service, results are still scarce.”.

Imbagħad aktar ‘l isfel hemm:

“It is evident that the vital importance of benchmarking was not acknowledged by a number of ministries.”.

Issa dan ma jaqbel assolutament xejn ma’ dak li għedtu intom.  Allura x’inhi l-policy tal-benchmarking?  Se tinżamm jew m’hijiex se tinżamm?   

  DR. GODWIN GRIMA:   Donnu li m’aħniex inwasslu ċar il-messaġġ tagħna.  Aħna qed ngħidu li kważi kważi dan l-eżerċizzju tal-benchmarking wassalna, kif qal qabli Mario Debattista u anke s-Segretarju Parlamentari Fenech, biex morna għal xi ħaġa iktar milli vertikali – fejn tqabbel dipartiment ma’ organizzazzjoni minn barra miċ-ċivil biex tagħmel dan il-benchmarking exercise – orizzontali, iffukata fuq żewġ binarji li huma r-riżorsa umana - jekk nieħdu t-53 quality service charters li hemm sal-lum naraw li hemm numru ta’ benchmarks  li għalkemm uħud minnhom huma affarijiet bażiċi tajjeb li jkunu miktubin hemmhekk – u l-aspett finanzjarju fejn id-deċiżjoni tal-Ministeru tal-Finanzi kienet li jaqbel u jagħmel iktar sens li inti tmur b’mod orizzontali, internament li tiffoka fuq cost reduction u jkollok il-value for money milli toqgħod tagħmel benchmarking bejn, per eżempju, il-homes ma’ barra.  Dan anke għaliex ir-realta’ hi li kellna sitwazzjoni – issa qed nitkellem fuq esperjenza personali fil-Ministeru ta’ lntern – fejn meta ppruvajna nagħmlu benchmarking ta’ proġett partikolari, ma sibna lil ħadd fil-privat li jagħmel dak l-eżerċizzju hawn Malta u fil-fatt spiċċajna kellna nqabblu ma’ Scotland. 

  ONOR. JOSEPH SAMMUT:   Jiġifieri m’intix taqbel mal-kumment ta’ l-Awditur Ġenerali?

  DR. GODWIN GRIMA:    Le, qed ngħid li kien hemm żvilupp.  

  ONOR. JOSEPH SAMMUT:   Jiġifieri kien hemm żvilupp mill-2002?

  DR. GODWIN GRIMA:  Iva, kien hemm żvilupp fejn rajna u għedna li the way forward tkun aħjar hekk.  

  THE CHAIRMAN:   L-Onor. De Marco.

  ONOR. MARIO DE MARCO:  Jiġifieri jidher li l-policy tal-benchmarking inżammet, pero’ inbidlet is-sistema.

  DR. GODWIN GRIMA:   Minflok vertikali morna orizzontali u semmejt il-quality service charters li niffoka fuqu għax ovvjament hija l-għalqa tiegħi.

  ONOR. MARIO DE MARCO:  Li tilħaq il-quality service charter huwa benchmark fih innifsu.

  DR. GODWIN GRIMA:  Appuntu.  Hawnhekk hawn imsemmija - u quite rightly għaliex sa dakinhar hekk kien hemm -  23 dipartiment meta fil-fatt din illum telgħet għal 54 u hemm diġa’ dokument li jgħid kif għandhom jiġu mplimentati over the next two years f’kull dipartiment, anzi hemmhekk wessajna wkoll il-kunċett għax dħalna fil-local councils.  Fil-fatt tliet ġimgħat ilu sar l-ewwel quality service charter fil-local council ta’ Santa Venera.   

Morna wkoll, u se nibdew nimplimentaw quality service charters bejn dipartimenti fl-istess ministeru.  Jiġifieri jekk id-dipartiment tal-corporate services qed jagħti servizz lil dipartimenti oħra fl-istess ministeru, hemmhekk ukoll se nagħmlu tip ta’ benchmarking għaliex ovvjament jekk jien qiegħed fl-outlying station u m’għandix is-support taċ-ċentru, allura ma nistax nagħti dak is-servizz.  U huwa għalhekk li qed nenfasizzaw għal horizontal push iktar milli għal vertical push.

  ONOR. MARIO DE MARCO:   X’follow up qed issir?

  DR. GODWIN GRIMA:   Fil-fatt dawk ukoll jiġu audited, kemm internament mill-quality service charter unit li hemm fi ħdan l-OPM, u anke ġieli kien hemm rapporti mill-awditur fuq il-quality service charter dwar jekk dawn il-benchmarks ikunux intlaħqu.  

  ONOR. MARIO DE MARCO:  F’każ li ma jintlaħqux x’jiġri?

  DR. GODWIN GRIMA:     F’każ wieħed partikolari ġie sospiż il-quality service charter u għamilna review sħiħ tad-dipartiment, pero’ dak kien każ eċċezzjonali. F’każijiet oħra nevalwaw x’inhuma; jista’ jkollok aspetti oħra fejn tgħid li forsi kont over zealous, over ambitious u ppruvajt tilħaq targets imma fil-fatt m’għamilthomx. 

  ONOR. MARIO DE MARCO:  F’kemm-il dipartiment ġew implimentati parti mill-quality service charter u l-financial factors?
  DR. GODWIN GRIMA:    Kif diġa’ għedt, twaqqaf l-FMMU li permezz tiegħu għall-ewwel darba – jikkoreġini hawnhekk is-Segretarju Parlamentari Fenech – se jkun hemm focus qawwi mhux just on the public service imma public sector wide.   
  ONOR. MARIO DE MARCO:  Jiġifieri qed toħloq kunċett ta’ benchmarking mil-lat finanzjarju bħad-dipartimenti l-oħrajn. 

  DR. GODWIN GRIMA:    Għalhekk l-ewwel għedt li morna għat-tnejn; il-finanzi u r-riżorsa umana.  

  THE CHAIRMAN:   L-Onor. Arrigo.

  ONOR. ROBERT ARRIGO:    Tista’ tgħidilna d-data meta twaqqfet din l-FMMU?

  ONOR. TONIO FENECH:  Il-Prim Ministru kien ħabbarha jidhirli late August u bażikament il-persuna ġiet appuntata din il-ġimgħa. Jiġifieri għadha in its infancy.

  THE CHAIRMAN:   Peress li r-rapport huwa għas-sena 2002 u skond dak li ntqal illum hawnhekk jidher li sar xi progress - forsi mhux daqstant tanġibbli imma jidher li sar xi progress - jien xtaqt nissuġġerixxi li l-OPM u l-Ministeru tal-Finanzi – dejjem jekk jaqblu l-Membri tal-Kumitat -  jagħmlulna rapport dwar l-implimentazzjoni tal-policy tal-benchmarking illum, jiġifieri xi nbidel u x’ma nbidilx, ħalli nkunu nafu x’qed jiġri.  Dan ir-rapport imbagħad inkunu nistgħu niddiskutuh iktar ‘il quddiem. 

Jekk ngħid li within four weeks ikollna dan ir-rapport, inkun qed nagħti żmien tajjeb?

  ONOR. TONIO FENECH:  Mr Chairman, naħseb li nista’ nirrispondik jien billi ovvjament qiegħed fiha jien.  I think it’s still early days biex wieħed jgħid lill-persuna li għadha dieħla fil-kariga u għadha qed tieħu over ir-responsabbilta’ tagħha bħala financial management monitoring unit  - din il-unit ma tagħmilx biss benchmarking imma tagħmel ukoll operational reviews anke ta’ l-entitajiet tal-gvern -  u bħalissa qed tagħmel il-programm tal-ħidma tagħha biex anke nifhmu x’capacity building għandu bżonn bħala unit biex jibda jopera b’mod effettiv, biex within four weeks tagħmel rapport bħal dan. Jien naħseb li with such a short time span we’re jumping the gun. 

  THE CHAIRMAN:    Allura x’perijodu ta’ żmien tissuġġerixxu?

  ONOR. TONIO FENECH:  Jien naħseb li aktar għandna mmorru fuq perijodu ta’ three months anke sabiex ikun laħaq sar il-time plan.

  THE CHAIRMAN:  Jien m’għandix oġġezzjoni, imma importanti li sa l-aħħar ta’ Jannar il-Kumitat ikollu dan ir-rapport għall-konsiderazzjoni tiegħu imbagħad niddeċiedu minn hemmhekk.  Nirringrazzjakom.

Naħseb li eżawrixxejna temporanjament dan is-suġġett u nistgħu ngħaddu għat-tieni item li għandna llum li jirrigwarda l-Ministeru għall-Familja u Solidarjeta’ Soċjali.  Insejjaħ lill-Permanent Secretary u lill-uffiċjali tiegħu sabiex jingħaqdu magħna fuq il-Mejda.  

Is-Sur Joseph Ebejer ħa postu madwar il-Mejda.

  THE CHAIRMAN: Dan ir-rapport jgħid li kien hemm każijiet fejn pagamenti miżmuma mill-pensjonijiet ma kenux qed jgħaddu lill-kumitat tal-welfare.  Kien hemm ukoll li l-pagamenti kienu b’ammonti aktar jew inqas minn dak suppost.  Dawn il-kummenti jew “irregolaritajiet” ġew indirizzati mid-dipartiment?

  IS-SUR JOSEPH EBEJER (Segretarju Permanenti fil-Ministeru għall-Familja u Solidarjeta’ Soċjali):   Kull punt li qajjem hawnhekk l-awditur ġie ndirizzat billi l-ministeru qabbad lill-MITTS jagħmlu rapport dwar sistema komputerizzata li tkun tista’ taħdem il-kontribuzzjoni dovuta minn kull anzjan jew anzjana residenti fid-djar. L-ewwel bdejna b’high level report u ssussegwentement laqqajt lill-kapijiet tad-dipartimenti, jiġifieri tad-dipartiment ta’ l-anzjani u servizzi lill-komunita’, flimkien mal-MITTS u d-direttur tas-sigurta’ soċjali li dak iż-żmien kien is-Sur Eddie Gatt, u flimkien iddiskutejna dan ir-rapport.   Wasalna fi ftehim li dan ir-rapport jiġi mplimentat, kien hemm problema fuq il-cost għall-implimentazzjoni li dan ifisser li jridu jiġu built programmi u affarijiet hekk, u wasalna fi ftehim ukoll li l-costs jiġu shared  bejn id-dipartimenti konċernati biex ma jkunx hemm problema, u nkunu nistgħu nibdew naħdmu b’mod immedjat fuq din is-sistema.  

  THE CHAIRMAN:   Jiġifieri dan sar wara l-2002?

  IS-SUR JOSEPH EBEJER:   Ir-rapport kien iffinalizzat fl-2003.   Earlier this year erġajna laqqajna working group flimkien mal-welfare committee, id-dipartiment tas-sigurta’ soċjali u d-Dipartiment għall-Anzjani u Kura fil-komunita’ taħt id-direttur within the ministry biex jirrivedi dan ir-rapport, l-ewwelnett peress li kien għadda ż-żmien minn fuqu, stante li kienu sadanittant inbiddlu l-funzjonijiet u d-dipartimenti konċernati ma baqgħux taħt l-istess dekasteru, u anke minħabba l-emendi li jkun hemm bżonn riżultanti tal-budgetary measures li kien hemm għal din is-sena li għalihom iridu jiġu updated dawn il-programmi.  

Nista’ ninforma lill-Kumitat li proprju llum il-MITTS ingħataw il-go-ahead biex jibdew jibnu dan il-programm.  Huwa mistenni li dan il-programm jiġi tested f’April li ġej u jkun released.  Irrid ngħid ukoll li l-importanza ta’ dan il-programm hi li bis-sistema dan se jallaċċja mas-sistema msejħa SEBS, Social Assistance Benefit System, is-sistema tal-benefiċċji soċjali tad-Dipartiment tas-Sigurta’ Soċjali u permezz ta’ dan l-allaċċjament ikun jista’ jiġi determinat upfront mill-ewwel il-kontribuzzjoni korretta.  Bħalissa l-problema hi - u dan anke fil-każ ta’ l-overpayments jew l-underpayments li jinqalgħu - li qegħdin suġġetti għad-dikjarazzjonijiet li jagħmlu l-persuni konċernati, jiġifieri l-anzjan jew l-anzjana fid-dar, barra sintendi l-element tal-pensjoni għax dak huwa magħruf mid-dipartiment.  Fejn jirrigwarda dħul ieħor qegħdin, biex ngħid hekk, at the mercy tal-persuna konċernata. Meta nallaċċjaw is-sistema mas-SEBS allura jkollna metodu kif nistgħu nassessjaw il-kontribuzzjoni korretta mill-ewwel.  

  THE CHAIRMAN:  Pero’ jekk fhimtek sew din is-sistema se tkun in place u taħdem fl-2005.

  IS-SUR JOSEPH EBEJER:  Correct.

  THE CHAIRMAN:  Jiġifieri llum ix-xogħol għadu qed isir manwalment?

  IS-SUR JOSEPH EBEJER:    Iva.

  THE CHAIRMAN:   U allura jkun hemm is-sistema tad-double checking biex wieħed jassigura li jiġu kkontrollati ż-żewġ naħat.  

Kumment ieħor li hawn fir-rapport huwa li ċertu ammont minn dawn il-fondi ma jmurx għand il-welfare committee ta’ l-anzjani.   Din issa ġiet korretta?  Kif qed jaħdem il-welfare committee?  Baqa’ jaħdem kif kien jaħdem fl-2002 jew inbidlet is-sistema?  Jiġifieri dik il-parti tal-pensjoni li tmur għand il-gvern, tmur kollha għand il-welfare committee?  Baqgħet hekk is-sistema?

  IS-SUR JOSEPH EBEJER:  Parti tmur għand il-welfare committee u parti tmur għar-revenue.  

  THE CHAIRMAN:   Nisperaw li wara l-2005 ma jkollniex problemi simili.   Hawn iktar mistoqsijiet? Jidher li m’hawnx għalhekk nirringrazzjakom u naġġorna l-Kumitat għal data u b’aġenda li jiġu komunikati aktar ‘il quddiem. 

Fit-7:50p.m. il-Kumitat aġġorna.

